
         MKUTANO WA KUMI NA MBILI 

 

KIKAO CHA NANE – TAREHE 13 SEPTEMBA, 2018 
 

I. DUA: 
 

II. HATI ZA KUWASILISHA MEZANI: 
 
MWENYEKITI WA KAMATI YA SHERIA NDOGO: 
 

Taarifa ya Kamati ya Sheria Ndogo kuhusu 
Uchambuzi wa Sheria Ndogo zilizowasilishwa katika 
Mkutano wa Kumi na Kumi na Moja wa Bunge. 

 
 

III. MASWALI: 
 

OFISI YA RAIS (TAMISEMI): 
 

98. MHESHIMIWA BONIPHACE MWITA GETERE 
(BUNDA): 
 

Atamuuliza Mheshimiwa Waziri wa Nchi, Ofisi ya 
Rais (TAMISEMI):- Serikali imekuwa na mpango 

wa kufanya maboresho ya Vituo vya Afya nchini 
na Kituo cha Afya Ikizu ambacho kinahudumia 
Kata zaidi ya 13 majengo yake licha ya kuwa 
hayatoshelezi hasa Wodi ya Akina Mama 
Wajawazito na Watoto lakini pia yamechakaa 
sana:- 

 
Je, Serikali inatoa tamko gani kuhusu 
maboresho ya Kituo hicho. 
 
 

99. MHESHIMIWA CECIL DAVID MWAMBE 
(NDANDA): 

 
Atamuuliza Mheshimiwa Waziri wa Nchi, Ofisi 
ya Rais (TAMISEMI):- 
 
Je, Serikali itapeleka lini gari la Wagonjwa 
kwenye Kituo cha Afya Chiwale kwani ni zaidi 
ya miaka miwili sasa baada ya gari lililokuwepo 
kuungua moto. 
 
 

WIZARA YA MAMBO YA NJE NA USHIRIKIANO 
WA AFRIKA MASHARIKI: 

 
100. MHESHIMIWA MASOUD ABDALLAH SALIM 

(MTAMBILE): 

 
Atamuuliza Mheshimiwa Waziri wa Mambo ya 
Nje na Ushirikiano wa Afrika Mashariki:- 
Tanzania ni miongoni mwa Nchi zilizojiunga na 

Mpango wa Kujitathmini Wenyewe – “African 
Peer Review Mechanism” kisiasa, kiuchumi 
n.k:- 
Je, Serikali imejitathmini kwa kiasi gani Hali ya 
uchumi wa Tanzania unaokwenda sanjari na 
kupungua kwa umaskini. 
 

 

WIZARA YA HABARI, UTAMADUNI, SANAA NA 
MICHEZO: 

 
101. MHESHIMIWA SILAFU JUMBE MAUFI  

(VITI MAALUM): 
 

Atamuuliza Mheshimiwa Waziri wa Habari, 
Utamaduni, Sanaa na Michezo:- Serikali 
inafahamu kuwa michezo ni afya na ni ajira pia 
lakini Mikoa kadhaa hapa nchini ina viwanja 
visivyokidhi hadhi ya kitaifa na kimataifa, na 
hata kasi ya kuibua vipaji vipya imedorora 
katika Mikoa ya Rukwa, Tabora, Iringa, Kigoma 
n.k.:- 
 

Je, Serikali sasa haioni umuhimu wa 
kushirikiana na wamiliki wa viwanja hivyo 
kuvikarabati na kuviboresha kufikia hadhi 
stahiki. 
 

 

102. MHESHIMIWA ANNA RICHARD LUPEMBE 
(VITI MAALUM): 

Atamuuliza Mheshimiwa Waziri wa Habari, 
Utamaduni, Sanaa na Michezo:- 
 
Je, ni lini Redio Tanzania (TBC) itasikika katika 
Kata za Ilela na Ilunde Wilayani Mlele. 
 
 

WIZARA YA MALIASILI NA UTALII: 
 

103. MHESHIMIWA ESTER ALEXANDER 
MAHAWE (VITI MAALUM): 

 
Atamuuliza Mheshimiwa Waziri wa Maliasili na 
Utalii:- Gharama za kupanda Mlima Kilimanjaro 
ni mara mbili ya gharama za kupanda Mlima 
Kenya; hali hii imesababisha kushuka kwa 
idadi ya Watalii na kuinyima Serikali mapato:- 
 
Je, ni lini Serikali itafanya marekebisho ya bei 
hizo. 
 
 

WIZARA YA KATIBA NA SHERIA: 
 

104. MHESHIMIWA DKT. PUDENCIANA 
WILFRED KIKWEMBE (KAVUU): 

 
Atamuuliza Mheshimiwa Waziri wa Katiba na 
Sheria:- 
 
Je, Serikali ina mpango gani wa kuleta baadhi 
ya Sheria zilizopitwa na wakati Bungeni ili 

ziweze kupitiwa upya ziendane na wakati 
uliopo hasa zikiwemo Sheria za Usalama 
Barabarani. 

 
WIZARA YA MAMBO YA NDANI YA NCHI: 

 
105. MHESHIMIWA ALBERT OBAMA 

NTABALIBA (BUHIGWE): 

 
Atamuuliza Mheshimiwa Waziri wa Mambo ya 
Ndani ya Nchi:- 
 
Je, ni lini Serikali itajenga Kituo cha Polisi 
katika Wilaya mpya ya Buhigwe na kutoa 
vitendea kazi kwa Jeshi la Polisi. 
 
 

106. MHESHIMIWA MATTAR ALI SALUM 
(SHAURIMOYO): 

 
Atamuuliza Mheshimiwa Waziri wa Mambo ya 
Ndani ya Nchi:- Polisi wanapowakamata 
Watuhumiwa baadhi wanawaweka ndani kwa 
saa 24 na wengine zaidi ya saa 24:- 
 
(a) Je, ni makosa yapi mtuhumiwa anaweza 

kuwekwa ndani zaidi ya saa 24; 
 

(b) Je, ni makosa yapi ambayo mtuhumiwa 
anaweza kuwekwa ndani chini ya saa 24. 

WIZARA YA UJENZI, UCHUKUZI NA 
MAWASILIANO: 

 
107. MHESHIMIWA MARY DEO MURO  

(VITI MAALUM): 

 
Atamuuliza Mheshimiwa Waziri wa Ujenzi, 
Uchukuzi na Mawasiliano:- 
 
Je, ni lini Serikali itajenga barabara ya TAMCO 
Kibaha kupitia Vikawe kuunganisha na 
barabara  ya Bagamoyo ili kupunguza 
msongamano wa magari yanayoenda Mbezi, 
Boko na Bagamoyo. 
 
 

WIZARA YA MAJI NA UMWAGILIAJI: 

 
108.   MHESHIMIWA MOSHI SELEMANI KAKOSO 

(MPANDA VIJIJINI): 

 
Atamuuliza Mheshimiwa Waziri wa Maji na 
Umwagiliaji:- Tatizo la maji katika Vijiji vya 
Mlibansi, Mazwe, Mgamsamansi, Ilangu, 
Kapemba na Busongola ni kubwa sana:- 

Je, ni lini Serikali itakarabati visima 
vilivyochimbwa na UNHCR ili viweze kutatua 
tatizo la maji katika Vijiji hivyo. 
 
 
 

IV. KAULI ZA MAWAZIRI: 
 
WAZIRI WA VIWANDA, BIASHARA NA 
UWEKEZAJI: 
 
 

V. HOJA ZA KAMATI: 

 
Kwamba, Bunge sasa lipokee na kukubali Taarifa ya 
Kamati ya Sheria Ndogo kuhusu Uchambuzi wa 
Sheria Ndogo zilizowasilishwa katika Mkutano wa 
Kumi na Kumi na Moja wa Bunge. 

 
 
 
 

DODOMA                S. KAGAIGAI 
13 SEPTEMBA, 2018                    KATIBU WA BUNGE 


